
shrIhanumataH AvaraNapUjA

ಶ್ರೀಹನುಮತಃ ಆವರಣಪೂಜಾ

ಜಪಃ
ಓಂ ಅಸ್ಯ ಶ್ರೀಹನುಮನ್ಮಂತ್ರಸ್ಯ ಶ್ರೀರಾಮಚಂದ್ರ ಋಷಿಃ .ಜಗತೀಚ್ಛಂದಃ .
ಹನುಮಾನ್ ದೇವತಾ,ಹ್ರೌಂ ಬೀಜಂ,ಹ್ಸ್ಫ್ರೇಂ ಶಕ್ತಿಃ,ಹನುಮತೇ ಕೀಲಕಂ .

ಹನುಮದ್ದೇವತಾಜಪೇ ವಿನಿಯೋಗಃ .
ನ್ಯಾಸಾಃ-
ಋಷ್ಯಾದಿನ್ಯಾಸಃ .
ಶ್ರೀರಾಮಚಂದ್ರಋಷಯೇ ನಮಃ ಶಿರಸಿ .

ಜಗತೀಚ್ಛಂದಸೇ ನಮಃ ಮುಖೇ .

ಹೌಂ ಬೀಜಾಯ ನಮಃ ಗುಹ್ಯೇ .

ಹನುಮತೇ ಕೀಲಕಾಯ ನಮೋ ನಾಭೌ .

ವಿನಿಯೋಗಾಯ ನಮಃ ಅಂಜಲೌ ..

ಕರನ್ಯಾಸಃ (ಅಂಗನ್ಯಾಸಃ) -
ಓಂ ಹೌಂ ಅಂಗುಷ್ಠಾಭ್ಯಾಂ ನಮಃ (ಹೃದಯಾಯ ನಮಃ) .
ಓಂ ಹ್ಖ್ಫ್ರೇಂ ತರ್ಜನೀಭ್ಯಾಂ ನಮಃ (ಶಿರಸೇ ಸ್ವಾಹಾ) .
ಓಂ ಹ್ಖ್ಫ್ರೇಂ ಮಧ್ಯಮಾಭ್ಯಾಂ ನಮಃ (ಶಿಖಾಯೈ ವಷಟ್) .

ಓಂ ಹ್ಸ್ತ್ರೌಂ ಅನಾಮಿಕಾಭ್ಯಾಂ ನಮಃ (ಕವಚಾಯ ಹುಂ) .
ಓಂ ಹ್ಖ್ಫ್ರೇಂ ಕನಿಷ್ಠಿಕಾಭ್ಯಾಂ ನಮಃ (ನೇತ್ರತ್ರಯಾಯ ವೌಷಟ್) .

ಓಂ ಹ್ಸೌಂ ಕರತಲಕರಪೃಷ್ಠಾಭ್ಯಾಂ ನಮಃ (ಅಸ್ತ್ರಾಯ ಫಟ್) .

ಮಂತ್ರವರ್ಣವಿನ್ಯಾಸಃ
ಓಂ ಹಾಂಐ ನಮಃ ಮೂರ್ಧ್ನಿ .

ಓಂ ಹಸ್ಫ್ರೇಂ ನಮಃ ಲಲಾಟೇ .

ಓಂ ಖ್ಫ್ರೇಂ ನಮಃ ನೇತ್ರಯೋಃ .
ಓಂ ಹ್ಸ್ತ್ರೌಂ ನಮಃ ಮುಖೇ .

ಓಂ ಹ್ಸ್ಖ್ಫ್ರೇಂ ನಮಃ ಕಂಠೇ .

ಓಂ ಹ್ಸೌಂ ನಮಃ ಬಾಹುಮೂಲೇ .

ಓಂ ಹಂ ನಮಃ ಹೃದಿ .

ಓಂ ನುಂ ನಮಃ ಕುಕ್ಷ್ಯೋಃ .
ಓಂ ಮಂ ನಮಃ ನಾಭೌ .

ಓಂ ತೇಂ ನಮಃ ಲಿಂಗೇ .

ಓಂ ನಂ ನಮಃ ಜಾನುನಿ .

ಓಂ ಮಃ ನಮಃ ಪಾದಯೋಃ .
ಪದನ್ಯಾಸಃ
ಓಂ ಹೌಂ ನಮಃ ಮೂರ್ಧ್ನಿ .

ಓಂ ಹ್ಸ್ಫ್ರೇಂ ನಮಃ ಲಲಾಟೇ .

ಓಂ ಖ್ಫ್ರೇಂ ನಮಃ ಮುಖೇ .

ಓಂ ಹ್ಸ್ತ್ರೋಂ ನಮಃ ಹೃದಿ .

ಓಂ ಹ್ಸ್ಖಫ್ರೇಂ ನಮಃ ನಾಭೌ .

ಓಂ ಹ್ಸೌಂ ನಮಃಊರೌ .

ಓಂ ಹನುಮತೇ ನಮಃ ಜಾನುನಿ .

ಓಂ ನಮಃ ಪಾದಯೋಃ .
ಧ್ಯಾನಂ
“ಬಾಲಾರ್ಕಾಯುತತೇಜಸಂ ತ್ರಿಭುವನಪ್ರಕ್ಷೋಭಕಂ ಸುಂದರಂ
ಸುಗ್ರೀವಾದಿಸಮಸ್ತವಾನರಗಣೈರಾರಾಧಿತಂ ಸಾಂಜಲಿಂ .

ನಾದೇನೈವ ಸಮಸ್ತರಾಕ್ಷಸಗಣಾನ್ ಸಂತ್ರಾಸಯಂತಂ ಪ್ರಭುಂ
ಶ್ರೀಮದ್ರಾಮಪದಾಂಬುಜಸ್ಮೃತಿರತಂ ಧ್ಯಾಯಾಮಿ ವಾತಾತ್ಮಜಂ ..”

ಅಗ್ನ್ಯಾಧಾನಂ :-ಅಗ್ನೌ ಮಾರುತೇರಾವಾಹನಂ .ಪ್ರಾಣಪ್ರತಿಷ್ಠಾ .
ಓಂ ಆಂ ಹ್ರೀಂ ಕ್ರೋಂ ಯಂ ರಂ ಲಂ ವಂ ಶಂ ಷಂ ಸಂ ಹಂ ಲಂ ಕ್ಷಂ ಹಂ ಸಃ
ಸೋಹಂ ಅಸ್ಯಾಃ ಶ್ರೀಹನುಮತ್ಪ್ರತಿಮಾಯಾಃ ಪ್ರಾಣಾಃ .
ಓಂ ಓಂ ಆಂ ಹ್ರೀಂ ಕ್ರೋಂ ಯಂ ರಂ ಲಂ ವಂ ಶಂ ಷಂ ಸಂ ಹಂ ಲಂ ಕ್ಷಂ ಹಂ ಸಃ
ಸೋಹಂ ಅಸ್ಯಾಃ ಶ್ರೀಹನುಮತ್ಪ್ರತಿಮಾಯಾಃ ಜೀವ ಇಹ ಸ್ಥಿತಃ ..
ಓಂ ಆಂ ಹ್ರೀಂ ಕ್ರೋಂ ಯಂ ರಂ ಲಂ ವಂ ಶಂ ಷಂ ಸಂ ಹಂ ಲಂ ಕ್ಷಂ ಹಂ ಸಃ
ಸೋಹಂ ಅಸ್ಯಾಃ ಶ್ರೀಹನುಮತ್ಪ್ರತಿಮಾಯಾ ಸರ್ವೇಂದ್ರಿಯಾಣಿ
ವಾಙ್ಮನಸ್ತ್ವಕ್ಚಕ್ಷುಃಶ್ರೋತ್ರಜಿಹ್ವಾಘ್ರಾಣಪಾಣಿಪಾದಪಾಯೂಪಸ್ಥಾನಿ
ಇಹೈವಾಗತ್ಯ ಸುಖಂ ಚಿರಂ ತಿಷ್ಠಂತು ಸ್ವಾಹಾ ..

ಗರ್ಭಾಧಾನಾದಿ ಷೋಡಶಸಂಸ್ಕಾರಾನ್ಸಂಪಾದಯಾಮಿ .

ಆವಾಹನಾದ್ಯುಪಚಾರಾಃ
ದೇವೇಶ ಭಕ್ತಿಸುಲಭ ಪರಿವಾರಸಮನ್ವಿತ .

ಯಾವತ್ತ್ವಾಂ ಪೂಜಯಿಷ್ಯಾಮಿ ತಾವದ್ದೇವ ಇಹಾವಹ .

ಆಗಚ್ಛ ಭಗವಂದೇವ ಸ್ಥಾನೇ ಚಾತ್ರ ಸ್ಥಿತೋ ಭವ .

ಯಾವತ್ಪೂಜಾಂ ಕರಿಷ್ಯಾಮಿ ತಾವತ್ತ್ವಂ ಸನ್ನಿಧೌ ಭವ ..

“ಓಂ ಭೂರ್ಭುವಃಸುವಃ ಶ್ರೀಹನುಮದ್ದೇವತಾಮಾವಾಹಯಾಮಿ” .

“ತವೇಯಂ ಮಹಿಮಾ ಮೂರ್ತಿಸ್ತಸ್ಯಾಂ ತ್ವಾಂ ಸರ್ವಗ ಪ್ರಭೋ .

ಭಕ್ತಿಸ್ನೇಹಸಮಾಕೃಷ್ಟ ದೀಪವತ್ಸ್ಥಾಪಯಾಮ್ಯಹಂ ..”

“ಓಂ ಭೂರ್ಭುವಃಸುವಃ ಶ್ರೀಹನುಮದ್ದೇವ ಇಹ ತಿಷ್ಠ .
“ಅನನ್ಯಾ ತವ ದೇವೇಶ ಮೂರ್ತಿಶಕ್ತಿರಿಯಂ ಪ್ರಭೋ .

ಸಾನ್ನಿಧ್ಯಂ ಕುರು ತಸ್ಯಾಂ ತ್ವಂ ಭಕ್ತಾನುಗ್ರಹತತ್ಪರ ..”

(ಮೂಲಂ)ಓಂ ಭೂರ್ಭುವಃಸುವಃ ಶ್ರೀಹನುಮದ್ದೇವ ಇಹ ಸನ್ನಿಧೇಹಿ .

“ಆಜ್ಞಯಾ ತವ ದೇವೇಶ ಕೃಪಾಂಭೋಧೇ ಗುಣಾಂಬುಧೇ ..

ಆತ್ಮಾನಂದೈಕತೃಪ್ತಂ ತ್ವಾಂ ನಿರುಣಧ್ಮಿ ಪಿತರ್ಗುರೋ ..”

(ಮೂಲಂ)ಓಂ ಭೂರ್ಭುವಃಸುವಃ ಶ್ರೀಹನುಮದ್ದೇವ ಇಹ ಸನ್ನಿರುದ್ಧೋ ಭವ .

“ಅಜ್ಞಾನಾದ್ದುರ್ಮನಸ್ತ್ವಾದ್ವಾ ವೈಕಲ್ಯಾತ್ಸಾಧನಸ್ಯ ಚ ..

ಯದಪೂರ್ಣಂ ಭವೇತ್ಕೃತ್ಯಂ ತದಪ್ಯಭಿಮುಖೋ ಭವ ..”

(ಮೂಲಂ)ಓಂ ಭೂರ್ಭುವಃಸುವಃ ಶ್ರೀಹನುಮದ್ದೇವ ಇಹ ಸಮ್ಮುಖೋ ಭವ ..

ಅಭಕ್ತವಾಙ್ಮನಶ್ಚಕ್ಷು:ಶ್ರೋತ್ರದೂರಾತಿಗದ್ಯುತೇ ..

ಸ್ವತೇಜಃಪಂಜರೇಣಾಶು ವೇಷ್ಟಿತೋ ಭವ ಸರ್ವತಃ ..
(ಮೂಲಂ)ಓಂ ಭುರ್ಭೂವಃಸುವಃ ಶ್ರೀಹನುಮದ್ದೇವ ಅವಗುಂಠಿತೋ ಭವ ..

“ಯಸ್ಯ ದರ್ಶನಮಿಚ್ಛಂತಿ ದೇವಾಃ ಸ್ವಾಭೀಷ್ಟಸಿದ್ಧಯೇ .

ತಸ್ಮೈ ತೇ ಪರಮೇಶಾಯ ಸ್ವಾಗತಂ ಚ ಬ್ರವೀಮಿ ತೇ ..”

(ಮೂಲಂ)ಓಂ ಭೂರ್ಭುವಃಸುವಃ ಶ್ರೀಹನುಮದ್ದೇವಾಯ ನಮಃ
ಸುಸ್ವಾಗತಂ ಸಮರ್ಪಯಾಮಿ .

“ದೇವ ದೇವ ಮಹಾರಾಜರಾಮಚಂದ್ರಪ್ರಿಯೇಶ್ವರ .

ಆಸನಂ ದಿವ್ಯಮೀಶಾನ ದಾಸ್ಯೇಽಹಂ ಪರಮೇಶ್ವರ ..

ಅಪರಾಧೋ ಭವತ್ಯೇವ ಸೇವಕಸ್ಯ ಪದೇ ಪದೇ ..

ಕೋಽಪರಃ ಸಹತಾಂ ಲೋಕೇ ಕೇವಲಂ ಸ್ವಾಮಿನಂ ವಿನಾ ..

(ಮೂಲಂ)ಓಂ ಭೂರ್ಭುವಃಸುವಃ ಶ್ರೀಹನುಮದ್ದೇವಾಯ ನಮಃ .
ಆಸನಂ ಸಮರ್ಪಯಾಮಿ .

ಸ್ವಾಗತಂ ದೇವ ದೇವೇಶ ಮದ್ಭಾಗ್ಯಾತ್ತ್ವಮಿಹಾಗತಃ .
ಪ್ರಾಕೃತಂ ತ್ವಂ ಚ ದೃಷ್ಟ್ವಾ ಮಾಂ ಬಾಲವತ್ಪರಿಪಾಲಯ ..

(ಮೂಲಂ)ಓಂ ಭೂರ್ಭುವಃಸುವಃ ಶ್ರೀಹನುಮದ್ದೇವತಾಯಾಂ
ಪ್ರಾರ್ಥನಾಂ ಸಮರ್ಪಯಾಮಿ,ನಮಸ್ಕರೋಮಿ ..

ಪೀಠಪೂಜಾ
“ಓಂ ಮಂಡೂಕಾದಿಪರತತ್ವಾಂತಪೀಠದೇವತಾಃ ಸ್ಥಾಪಯೇತ್ .

ತಥಾ ಚ ಪುಷ್ಪಕೇಸರಾಕ್ಷತಂ ದೇವತಾಯಾಂ ಅರ್ಪಯೇತ್ .

ಓಂ ಮಂ ಮಂಡೂಕಾಯ ನಮಃ .ಓಂ ಕಾಂ ಕಾಲಾಗ್ನಿರುದ್ರಾಯ ನಮಃ .
ಓಂ ಆಂ ಆಧಾರಶಕ್ತ್ಯೈ ನಮಃ .ಓಂ ಕಂ ಕೂರ್ಮಾಯ ನಮಃ .
ಓಂ ಅಂ ಅನಂತಾಯ ನಮಃ .ಓಂ ಪೃಂ ಪೃಥಿವ್ಯೈ ನಮಃ .
ಓಂ ಕ್ಷೀಂ ಕ್ಷೀರಸಾಗರಾಯ ನಮಃ .ಓಂ ರಂ ರತ್ನದ್ವೀಪಾಯ ನಮಃ .
ಓಂ ರಂ ರತ್ನಮಂಡಪಾಯ ನಮಃ .ಓಂ ಕಂ ಕಲ್ಪವೃಕ್ಷಾಯ ನಮಃ .
ಓಂ ರಂ ರತ್ನವೇದಿಕಾಯೈ ನಮಃ .ಓಂ ರಂ ರತ್ನಸಿಂಹಾಸನಾಯ ನಮಃ .
(ಅಗ್ನಿಕೋಣೇ) -ಓಂ ಧಂ ಧರ್ಮಾಯ ನಮಃ .
(ನೈರಋತ್ಯೇ) -ಜ್ಞಾಂ ಜ್ಞಾನಾಯ ನಮಃ .
(ವಾಯವ್ಯೇ)ಓಂ ವೈಂ ವೈರಾಗ್ಯಾಯ ನಮಃ .
(ಈಶಾನೇ)ಓಂ ಐಂ ಐಶ್ವರ್ಯಾಯ ನಮಃ .
(ಪೂರ್ವೇ)ಓಂ ಅಂ ಅಧರ್ಮಾಯ ನಮಃ .
(ದಕ್ಷಿಣೇ)ಓಂ ಅಂ ಅಜ್ಞಾನಾಯ ನಮಃ .
(ಪಶ್ಚಿಮೇ)ಓಂ ಅಂ ಅವೈರಾಗ್ಯಾಯ ನಮಃ .
(ಉತ್ತರೇ)ಓಂ ಅಂ ಅನೈಶ್ವರ್ಯಾಯ ನಮಃ .
(ಮಧ್ಯೇ)ಓಂ ಸಂ ಸಂವಿನ್ನಾಲಾಯ ನಮಃ ..
ಓಂ ಸಂ ಸರ್ವತತ್ತ್ವಕಮಲಾಸನಾಯ ನಮಃ .
ಓಂ ಪ್ರಂ ಪ್ರಕೃತಿಮಯಪತ್ರೇಭ್ಯೋ ನಮಃ .
ಓಂ ವಿಂ ವಿಕಾರಮಯಕೇಸರೇಭ್ಯೋ ನಮಃ .
ಓಂ ಪಂ ಪಂಚಾಶದ್ವರ್ಣಾಢ್ಯಕರ್ಣಿಕಾಭ್ಯೋ ನಮಃ ..
ಓಂ ಅಂ ಅರ್ಕಮಂಡಲಾಯ ದ್ವಾದಶಕಲಾತ್ಮನೇ ನಮಃ .
ಓಂ ಸೋಂ ಸೋಮಮಂಡಲಾಯ ಷೋಡಶಕಲಾತ್ಮನೇ ನಮಃ .
ಓಂ ವಂ ವಹ್ನಿಮಂಡಲಾಯ ದಶಕಲಾತ್ಮನೇ ನಮಃ .
ಓಂ ಸಂ ಸತ್ತ್ವಾಯ ನಮಃ .ಓಂ ರಂ ರಜಸೇ ನಮಃ .ಓಂ ತಂ ತಮಸೇ ನಮಃ .
ಓಂ ಆಂ ಆತ್ಮನೇ ನಮಃ .ಓಂ ಪಂ ಪರಮಾತ್ಮನೇ ನಮಃ .
ಓಂ ಅಂ ಅಂತರಾತ್ಮನೇ ನಮಃ .ಓಂ ಹ್ರೀಂ ಜ್ಞಾನಾತ್ಮನೇ ನಮಃ .
ಓಂ ಮಂ ಮಾಯಾತತ್ತ್ವಾಯ ನಮಃ .
ಓಂ ಕಂ ಕಲಾತತ್ತ್ವಾಯ ನಮಃ .ಓಂ ವಿಂ ವಿದ್ಯಾತತ್ವಾಯ ನಮಃ .

ಓಂ ಪಂ ಪರತತ್ತ್ವಾಯ ನಮಃ .
(ಏವಂ ಪೀಠದೇವತಾಃ ಸಂಪೂಜ್ಯ ನವಪೀಠಶಕ್ತೀಃ ಪೂಜಯೇತ್)

(ಪೂರ್ವೇ)ಓಂ ವಿಮಲಾಯೈ ನಮಃ .. (ಆಗ್ನೇಯೇ)ಓಂ ಉತ್ಕರ್ಷಿಣ್ಯೈ ನಮಃ .
(ದಕ್ಷಿಣೇ)ಓಂ ಜ್ಞಾನಾಯೈ ನಮಃ .
(ನೈರೃತ್ಯೇ) -ಓಂ ಕಿರ್ಯಾಯೈ ನಮಃ .
(ಪಶ್ಚಿಮೇ) -ಓಂಯೋಗಾಯೈ ನಮಃ . (ವಾಯವ್ಯೇ)ಓಂ ಪ್ರಹ್ವಾಯೈ ನಮಃ .
(ಉತ್ತರೇ) -ಓಂ ಸತ್ಯಾಯೈ ನಮಃ . (ಐಶಾನ್ಯೇ)ಓಂ ಸತ್ಯಾಯೈ ನಮಃ .
(ಪೀಠಮಧ್ಯೇ) -ಓಂ ಅನುಗ್ರಹಾಯೈ ನಮಃ .
ಇತಿ ಪೀಠಶಕ್ತೀಃ ಸಂಪೂಜ್ಯ,ದೇವಾಜ್ಞಾಂ ಗೃಹೀತ್ವಾ ಆವರಣಪೂಜಾಂ ಕುರ್ಯಾತ್
..

ತತ್ರ ಕ್ರಮಃ ..
ಪುಷ್ಪಾಂಜಲಿಮಾದಾಯ
“ಸಂವಿನ್ಮಯಪರೋ ದೇವ ಪರಾಮೃತ ರಸಪ್ರಿಯ .

ಅನುಜ್ಞಾಂ ದೇಹಿ ಹನುಮನ್ ಪರಿವಾರಾರ್ಚನಾಯಮೇ” .. (ಪುಷ್ಪಾಂಜಲಿಃ)
ಷಟ್ಕೋಣಯಂತ್ರಪೂಜಾ
(ಷಟ್ಕೋಣೇಷು)ಓಂ ಹೌಂ ಹೃದಯಾಯ ನಮಃ
ಹೃದಯಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ .
ಓಂ ಹ್ಸ್ಫ್ರೇಂ ಶಿರಸೇ ಸ್ವಾಹಾ . ಶಿರಃಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ .
ಓಂ ಖ್ಫ್ರೇಂ ಶಿಖಾಯೈ ವಷಟ್ ಶಿಖಾಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ .
ಓಂ ಹ್ಸ್ತ್ರೌಂ ಕವಚಾಯ ಹುಂ ಕವಚಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ .
ಓಂ ಹಸ್ಖ್ಫ್ರೇಂ ನೇತ್ರತ್ರಯಾಯವೌಷಟ್ನೇತ್ರತ್ರಯಶ್ರೀಪಾದುಕಾಂ ಪೂಜಯಾಮಿ
ತರ್ಪಯಾಮಿ ನಮಃ .
ಅಭೀಷ್ಟಸಿದ್ಧಿಂ ಮೇ ದೇಹಿ ಶರಣಾಗತವತ್ಸಲ .

ಭಕ್ತ್ಯಾ ಸಮರ್ಪಯೇ ತುಭ್ಯಂ ಪ್ರಥಮಾವರಣಾರ್ಚನಂ ..

ಇತಿ ಪುಷ್ಪಾಂಜಲಿಂ ದತ್ವಾ ವಿಶೇಷಾರ್ಘ್ಯಾದ್ಬಿಂದುಂ ನಿಕ್ಷಿಪ್ಯ
ಪೂಜಿತಾಸ್ತರ್ಪಿತಾಃ ಸಂತು ಇತಿ ವದೇತ್ . (ತತೋಽಷ್ಟದಲೇ)
ಪೂಜ್ಯಪೂಜಕಯೋರಂತರಾಲಂ ಪ್ರಾಚೀ . ತದನುಸಾರೇಣ ಅನ್ಯಾ ದಿಶಃ ಪ್ರಕಲ್ಪ್ಯ
(ದಕ್ಷಹಸ್ತೇ ತರ್ಜನ್ಯಂಗುಷ್ಠಾಭ್ಯಾಂ ಗಂಧಾಕ್ಷತಪುಷ್ಪಾಣಿ ಗೃಹೀತ್ವಾ,

ಪ್ರಾಚ್ಯಾದಿಕ್ರಮೇಣ ಅಷ್ಟಸು ದಿಕ್ಷು .. )

ಪ್ರಾಚ್ಯಾಂ -

ಓಂ ರಾಮಭಕ್ತಾಯ ನಮಃ ರಾಮಭಕ್ತಶ್ರೀಪಾದುಕಾಂ ಪೂಜಯಾಮಿ
ತರ್ಪಯಾಮಿ ನಮಃ .
ಓಂ ಮಹಾಬಲಾಯ ನಮಃ ಮಹಾಬಲ ಶ್ರೀಪಾದುಕಾಂ ಪೂಜಯಾಮಿ
ತರ್ಪಯಾಮಿ ನಮಃ .
ಓಂ ದ್ರೋಣಾದ್ರಿಹಾರಕಾಯ ನಮಃ ದ್ರೋಣಾದ್ರಿಹಾರಕ ಶ್ರೀಪಾದುಕಾಂ
ಪೂಜಯಾಮಿ ತರ್ಪಯಾಮಿ ನಮಃ .
ಓಂ ಮೇರುಪೀಠಕಾರ್ಚನಕಾರಣಾಯ ನಮಃ ಮೇರುಪೀಠಕಾರ್ಚನಕಾರಣ
ಶ್ರೀಪಾದುಕಾಂ
ಪೂಜಯಾಮಿ ತರ್ಪಯಾಮಿ ನಮಃ ..
ಓಂ ಸರ್ವವಿಘ್ನನಿವಾರಕಾಯ ನಮಃ ಸರ್ವವಿಘ್ನನಿವಾರಕ ಶ್ರೀಪಾದುಕಾಂ
ಪೂಜಯಾಮಿ
ತರ್ಪಯಾಮಿ ನಮಃ ..
(ತತಃ ಪುಷ್ಪಾಂಜಲಿಮಾದಾಯಮೂಲಂ ಪಠಿತ್ವಾ ವಿಶೇಷಾರ್ಘ್ಯಾದ್ಬಿಂದುಂ ದತ್ವಾ,
“ಅಭೀಷ್ಟಸಿದ್ಧಿಂ ಮೇ ದೇಹಿ ಶರಣಾಗತವತ್ಸಲ .

ಪೂಜಿತಾಸ್ತರ್ಪಿತಾಃ ಸಂತು ಇತಿ ವದೇತ್ .

ತತಃ ಅಷ್ಟದಲಾದ್ಬಹಿಃ ಚತುರಶ್ರಾಭ್ಯಂತರೇ ಪ್ರಾಚ್ಯಾಂ .)

ಓಂ ಸುಗ್ರೀವಾಯ ನಮಃ ಸುಗ್ರೀವಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ .
ಓಂ ಅಂಗದಾಯ ನಮಃ ಅಂಗದಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ .
ಓಂ ನೀಲಾಯ ನಮಃ ನೀಲಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ ನಮಃ .
ಓಂ ಜಾಂಬವತೇ ನಮಃ ಜಾಂಬವತ್ಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ .
ಓಂ ನಲಾಯ ನಮಃ ನಲಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ ನಮಃ .
ಓಂ ಸುಷೇಣಾಯ ನಮಃ ಸುಷೇಣಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ .
ಓಂದ್ವಿವಿದಾಯನಮಃದ್ವಿವಿದಶ್ರೀಪಾದುಕಾಂ ಪೂಜಯಾಮಿತರ್ಪಯಾಮಿನಮಃ
..

ಓಂ ಮೈಂದಾಯ ನಮಃ ಮೈಂದಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ .

ತತಃ ಪುಷ್ಪಾಂಜಲಿಮಾದಾಯಮೂಲಂ ಪಠಿತ್ವಾ
“ಅಭೀಷ್ಟಸಿದ್ಧಿಂ ಮೇ ದೇಹಿ ಶರಣಾಗತವತ್ಸಲ .

ಭಕ್ತ್ಯಾ ಸಮರ್ಪಯೇ ತುಭ್ಯಂ ತೃತೀಯಾವರಣಾರ್ಚನಂ ..

(ಇತ್ಯುಕ್ತ್ವಾ ಪುಷ್ಪಾಂಜಲಿಂ ದತ್ವಾ ವಿಶೇಷಾರ್ಧ್ಯಾದ್ಬಿಂದುಂ ದತ್ವಾ
ಪೂಜಿತಾಸ್ತರ್ಪಿತಾಃ ಸಂತು ಇತಿ ವದೇತ್ .. )

(ಸಂಧಿಷು ಪೂರ್ವಾದಿಕ್ರಮೇಣ)

ಓಂ ರಕ್ಷೋಘ್ನಾಯ ನಮಃ ರಕ್ಷೋಘ್ನಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ .
ಓಂ ವಿಷಘ್ನಾಯ ನಮಃ ವಿಷನಾಶಕಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ .
ಓಂ ರಿಪುಘ್ನಾಯ ನಮಃ ರಿಪುಸಂಹಾರಕಶ್ರೀಪಾದುಕಾಂ ಪೂಜಯಾಮಿ
ತರ್ಪಯಾಮಿ ನಮಃ .
ಓಂ ವ್ಯಾಧಿಘ್ನಾಯ ನಮಃ ವ್ಯಾಧಿಘ್ನಶ್ರೀಪಾದುಕಾಂಪೂಜಯಾಮಿ ತರ್ಪಯಾಮಿ
ನಮಃ .
ಓಂ ಚೋರಘ್ನಾಯ ನಮಃ ಚೋರಸಂಹಾರಕಶ್ರೀಪಾದುಕಾಂ ಪೂಜಯಾಮಿ
ತರ್ಪಯಾಮಿ ನಮಃ .
ಓಂ ಭೂತಘ್ನಾಯ ನಮಃ ಭೂತಸಂಹಾರಕ ಶ್ರೀಪಾದುಕಾಂ ಪೂಜಯಾಮಿ
ತರ್ಪಯಾಮಿ ನಮಃ .
ಓಂಪರಶಸ್ತ್ರಾಸ್ತ್ರಮಂತ್ರಘ್ನಾಯನಮಃಪರಶಸ್ತ್ರಪರಮಂತ್ರನಿವಾರಕಶ್ರೀಪಾದುಕಾಂ
ಪೂಜಯಾಮಿ ತರ್ಪಯಾಮಿ ನಮಃ .
ಓಂ ಭಯನಾಶಾಯ ನಮಃ ಭಯನಿವಾರಕಶ್ರೀಪಾದುಕಾಂ ಪೂಜಯಾಮಿ
ತರ್ಪಯಾಮಿ ನಮಃ .
ಇತಿ ಸಂಪೂಜ್ಯ .
ಪುಷ್ಪಾಂಜಲಿಮಾದಾಯಮೂಲಮುಚ್ಚಾರ್ಯ”
ಓಂ ಅಭೀಷ್ಟಸಿದ್ಧಿಂ ಮೇ ದೇಹಿ ಶರಣಾಗತವತ್ಸಲ .

ಭಕ್ತ್ಯಾ ಸಮರ್ಪಯೇ ತುಭ್ಯಂ ಚತುರ್ಥಾವರಣಾರ್ಚನಂ .

ಇತ್ಯುಕ್ತ್ವಾ ಪುಷ್ಪಾಂಜಲಿಂ ಚ ದತ್ವಾ ವಿಶೇಷಾರ್ಘ್ಯಾದ್ಬಿಂದುಂ ನಿಕ್ಷಿಪ್ಯ
ಪೂಜಿತಾಸ್ತರ್ಪಿತಾಃ ಸಂತು -ಇತಿ ವದೇತ್ ..

(ಭೂಪುರಾದ್ವಹಿಃ ಪ್ರಥಮಪಂಕ್ತೌ ಪೂರ್ವಾದಿಕ್ರಮೇಣ .. )

ಓಂ ಐರಾವತಾಯ ನಮಃ ಐರಾವತಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ .

ಓಂ ಪುಂಡರೀಕಾಯ ನಮಃ ಪುಂಡರೀಕಶ್ರೀಪಾದುಕಾಂ ಪೂಜಯಾಮಿ
ತರ್ಪಯಾಮಿ ನಮಃ .
ಓಂ ವಾಮನಾಯ ನಮಃ ವಾಮನಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ .
ಓಂ ಕುಮುದಾಯ ನಮಃ ಕುಮುದಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ .
ಓಂ ಅಂಜನಾಯ ನಮಃ ಅಂಜನಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ .
ಓಂ ಪುಷ್ಪದಂತಾಯ ನಮಃ ಪುಷ್ಪದಂತಶ್ರೀಪಾದುಕಾಂ ಪೂಜಯಾಮಿ
ತರ್ಪಯಾಮಿ ನಮಃ .
ಓಂ ಸಾರ್ವಭೌಮಾಯ ನಮಃ ಸಾರ್ವಭೌಮಶ್ರೀಪಾದುಕಾಂ ಪೂಜಯಾಮಿ
ತರ್ಪಯಾಮಿ ನಮಃ ..
ಓಂ ಸುಪ್ರತೀಕಾಯನಮಃ ಸುಪ್ರತೀಕಶ್ರೀಪಾದುಕಾಂ ಪೂಜಯಾಮಿತರ್ಪಯಾಮಿ
ನಮಃ ..
ತತಃ ಪುಷ್ಪಾಂಜಲಿಮಾದಾಯಮೂಲಂ ಪಠಿತ್ವಾ
“ಅಭೀಷ್ಟಸಿದ್ಧಿಂ ಮೇ ದೇಹಿ ಶರಣಾಗತವತ್ಸಲ .

ಭಕ್ತ್ಯಾ ಸಮರ್ಪಯೇ ತುಭ್ಯಂ ಪಂಚಮಾವರಣಾರ್ಚನಂ ..”

ಇತ್ಯುಕ್ತ್ವಾ ಪುಷ್ಪಾಂಜಲಿಂ ಚ ದತ್ವಾ ವಿಶೇಷಾರ್ಘ್ಯಾದ್ಬಿಂದುಂ ನಿಕ್ಷಿಪ್ಯ
“ಪೂಜಿತಾಸ್ತರ್ಪಿತಾಃ ಸಂತು”ಇತಿ ವದೇತ್ .

ಭೂಪುರಾದಿದ್ವಿತೀಯರೇಖಾಯಾಂ ಪೂರ್ವಾದಿಕ್ರಮೇಣ-

ಪೂರ್ವೇ
ಓಂ ಲಂ ಇಂದ್ರಾಯ ನಮಃ ಇಂದ್ರಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ ..
ಓಂ ರಂ ಅಗ್ನಯೇ ನಮಃ ಅಗ್ನಿಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ ನಮಃ
..

ಓಂ ಮಂಯಮಾಯ ನಮಃಯಮಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ .
ಓಂ ಕ್ಷಂ ನಿಋರ್ತಯೇ ನಮಃ ನಿಋರ್ತಿಶ್ರೀಪಾದುಕಾಂ ಪೂಜಯಾಮಿ
ತರ್ಪಯಾಮಿ ನಮಃ .
ಓಂ ವಂ ವರುಣಾಯ ನಮಃ ವರುಣಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ .

ಓಂಯಂ ವಾಯವೇ ನಮಃ ವಾಯುಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ .
ಓಂ ಕಂ ಕುಬೇರಾಯ ನಮಃ ಕುಬೇರಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ .
ಓಂ ಹಂಈಶಾನಾಯನಮಃಈಶಾನಶ್ರೀಪಾದುಕಾಂ ಪೂಜಯಾಮಿತರ್ಪಯಾಮಿ
ನಮಃ .
ಇಂದ್ರೇಶಾನಯೋರ್ಮಧ್ಯೇ .

ಓಂ ಆಂ ಬ್ರಹ್ಮಣೇ ನಮಃ ಬ್ರಹ್ಮಶ್ರೀಪಾದುಕಾಂ ಪೂಜಯಾಮಿ ತರ್ಪಯಾಮಿ
ನಮಃ .
ಓಂ ಹ್ರೀಂ ಅನಂತಾಯ ನಮಃ ಅನಂತಶ್ರೀಪಾದುಕಾಂ ಪೂಜಯಾಮಿ
ತರ್ಪಯಾಮಿ ನಮಃ .
ಇತಿ ದಶ ದಿಕ್ಪಾಲಾನ್ಸಂಪೂಜ್ಯ ಪುಷ್ಪಾಂಜಲಿಮಾದಾಯಮೂಲಮುಚ್ಚಾರ್ಯ .

ಓಂ ಅಭೀಷ್ಟಸಿದ್ಧಿಂ ಮೇ ದೇಹಿ ಶರಣಾಗತವತ್ಸಲ .

ಭಕ್ತ್ಯಾ ಸಮರ್ಪಯೇ ತುಭ್ಯಂ ಷಷ್ಠಮಾವರಣಾರ್ಚನಂ ..

(ಇತ್ಯುಕ್ತ್ವಾ ಪುಷ್ಪಾಂಜಲಿಂ ಚ ದತ್ತ್ವಾ,ವಿಶೇಷಾರ್ಘ್ಯಾದ್ಬಿಂದುಂ ನಿಕ್ಷಿಪ್ಯ
“ಪೂಜಿತಾಸ್ತರ್ಪಿತಾಃ ಸಂತು”ಇತಿ ವದೇತ್)

ತತಃ ಪೂರ್ವಾದಿಕ್ರಮೇಣ ತತ್ತತ್ಸಮೀಪೇ -

ಓಂ ವಂ ವಜ್ರಾಯ ನಮಃ .ಓಂ ಶಂ ಶಕ್ತಯೇ ನಮಃ .ಓಂ ದಂ ದಂಡಾಯ ನಮಃ .
ಓಂ ಖಂ ಖಡ್ಗಾಯ ನಮಃ .ಓಂ ಪಾಂ ಪಾಶಾಯ ನಮಃ .ಓಂ ಅಂ ಅಂಕುಶಾಯ
ನಮಃ .
ಓಂ ಗಂ ಗದಾಯೈ ನಮಃ . ಓಂ ತ್ರಿಂ ತ್ರಿಶೂಲಾಯ ನಮಃ . ಓಂ ಪಂ ಪದ್ಮಾಯ
ನಮಃ .
ಓಂ ಚಂ ಚಕ್ರಾಯ ನಮಃ .ಇತ್ಯಸ್ತ್ರಾಣಿ ಪೂಜಯೇತ್ ..

ತತಃ ಪುಷ್ಪಾಂಜಲಿಂ ಗೃಹೀತ್ವಾ ಮೂಲಮುಚ್ಚಾರ್ಚ್ಯ
“ಓಂ ಅಭೀಷ್ಟಸಿದ್ಧಿಂ ಮೇ ದೇಹಿ ಶರಣಾಗತವತ್ಸಲ .

ಭಕ್ತ್ಯಾ ಸಮರ್ಪಯೇ ತುಭ್ಯಂ ಸಪ್ತಮಾವರಣಾರ್ಚನಂ ..

ಇತ್ಯುಕ್ತ್ವಾ ಪುಷ್ಪಾಂಜಲಿಂ ಚ ದತ್ವಾ ವಿಶೇಷಾರ್ಘ್ಯಾದ್ಬಿಂದುಂ ನಿಕ್ಷಿಪ್ಯ
ಪೂಜಿತಾಸ್ತರ್ಪಿತಾಃ ಸಂತು ಇತಿ ವದೇತ್ ..ಇತ್ಯಾವರಣಪೂಜಾ ..

ಉಪಚಾರಾಃ
”ಯದ್ಭಕ್ತಿಲೇಶಸಂಪರ್ಕಾತ್ಪರಮಾನಂದಸಂಭವಃ .
ತಸ್ಮೈ ತೇ ಚರಣಾಬ್ಜಾಯ ಪಾದ್ಯಂ ಶುದ್ಧಾಯ ಕಲ್ಪಯೇ ..”

(ಮೂಲಂ)

“ಓಂ ಭೂರ್ಭುವಃಸುವಃ ಶ್ರೀಹನುಮತೇ ನಮಃ ಪಾದ್ಯಂ ಸಮರ್ಪಯಾಮಿ ..”

ಪಾಪತ್ರಯಹರಂ ದಿವ್ಯಂ ಪರಮಾನಂದಲಕ್ಷಣಂ .

ತಾಪತ್ರಯವಿನಿರ್ಮುಕ್ತಂ ತವಾರ್ಘ್ಯಂ ಕಲ್ಪಯಾಮ್ಯಹಂ ..

(ಮೂಲಮಂತ್ರಂ ಪಠಿತ್ವಾ)
ಓಂ ಭೂರ್ಭುವಃಸುವಃ ಶ್ರೀಹನುಮತೇ ನಮಃ ಇದಮರ್ಘ್ಯಂ ಸಮರ್ಪಯಾಮಿ .

ದೇವಾನಾಮಪಿ ದೇವಾಯ ದೇವಾನಾಂ ದೇವತಾತ್ಮನೇ ..”

ಆಚಾಮಂ ಕಲ್ಪಯಾಮೀಶ ಶುದ್ಧಾನಾಂ ಶುದ್ಧಿಹೇತವೇ ..

(ಮೂಲಮಂತ್ರಂ ಪಠಿತ್ವಾ)
ಓಂ ಭೂರ್ಭುವಃಸುವಃ ಶ್ರೀಹನುಮತೇ ನಮಃ ಆಚಮನೀಯಂ
ಸಮರ್ಪಯಾಮಿ ..

ಮಧುಪರ್ಕಪಂಚಾಮೃತಸ್ನಾನಾದಿ ಚ ಸರ್ವಂ ದೇವೋಪಯೋಗಿಪದ್ಧತಿಮಾರ್ಗೇಣ
ಕುರ್ಯಾತ್ ..

ಅಶಕ್ತಶ್ಚೇಜ್ಜಲಸ್ನಾನಂ ಮಧುಸ್ನಾನಂ ಶುದ್ಧೋದಕಸ್ನಾನಂ ಚ ಕುರ್ಯಾತ್ ..

“ಗಂಗಾಸರಸ್ವತೀರೇವಾಪಯೋಷ್ಣೀನರ್ಮದಾಜಲೈಃ .
ಸ್ನಾಪಿತೋಽಸಿ ಮಯಾ ದೇವ ತಥಾ ಶಾಂತಿಂ ಕುರುಷ್ವ ಮೇ ..

(ಮೂಲಂ ಪಠಿತ್ವಾ)
ಓಂ ಭೂರ್ಭುವಃಸುವಃ ಶ್ರೀಹನುಮತೇ ನಮಃ ಜಲಸ್ನಾನಂ ಸಮರ್ಪಯಾಮಿ ..

”

ತರುಪುಷ್ಪಸಮುದ್ಭೂತಂ ಸುಸ್ವಾದು ಮಧುರಂ ಮಧು .

ತೇಜಃಪುಷ್ಟಿಕರಂ ದಿವ್ಯಂ ಸ್ನಾನಾರ್ಥಂ ಪ್ರತಿಗೃಹ್ಯತಾಂ ..

(ಮೂಲಂ ಪಠಿತ್ವಾ)
ಓಂ ಭೂರ್ಭುವಃಸುವಃ ಶ್ರೀಹನುಮತೇ ನಮಃ ಮಧುಸ್ನಾನಂ ಸಮರ್ಪಯಾಮಿ .

ಗಂಗಾ-ಸರಸ್ವತೀ-ರೇವಾ-ಪಯೋಷ್ಣೀ-ನರ್ಮದಾಜಲೈಃ .
ಸ್ನಾಪಿತೋಽಸಿ ಮಯಾ ದೇವ ತಥಾ ಶಾಂತಿಂ ಕುರುಷ್ವ ಮೇ ..

(ಮೂಲಂ)
ಓಂಭೂರ್ಭುವಃಸುವಃ ಶ್ರೀಹನುಮತೇ ನಮಃಪುಣ್ಯತೀರ್ಥಸ್ನಾನಂ ಸಮರ್ಪಯಾಮಿ
..

ಸರ್ವಭೂಷಾದಿಕಸಮೇ ಲೋಕಲಜ್ಜಾನಿವಾರಣೇ .

ಮಯೈವಾಪಾದಿತೇ ತುಭ್ಯಂ ವಾಸಸೀ ಪ್ರತಿಗೃಹ್ಯತಾಂ ..

(ಮೂಲಂ)ಓಂ ಭೂರ್ಭುವಃಸುವಃ ಶ್ರೀಹನುಮತೇ ನಮಃ ವಸ್ತ್ರಂ ಸಮರ್ಪಯಾಮಿ
..

ನವಭಿಸ್ತಂತುಭಿರ್ಯುಕ್ತಂ ತ್ರಿಗುಣಂ ದೇವತಾಮಯಂ .

ಉಪವೀತಂ ಚೋತ್ತರೀಯಂ ಗೃಹಾಣ ಪರಮೇಶ್ವರ ..

ಶ್ರೀಹನುಮತಃ ಆವರಣಪೂಜಾ
(ಮೂಲಂ)
ಓಂ ಭೂರ್ಭುವಃಸುವಃ ಶ್ರೀಹನುಮತೇ ನಮಃಯಜ್ಞೋಪವೀತಂಉತ್ತರೀಯಂ ಚ
ಸಮರ್ಪಯಾಮಿ ..

ಶ್ರೀಖಂಡಂ ಚಂದನಂ ದಿವ್ಯಂ ಗಂಧಾಢ್ಯಂ ಸುಮನೋಹರಂ .

ವಿಲೇಪನಂ ಸುರಶ್ರೇಷ್ಠ ಚಂದನಂ ಪ್ರತಿಗೃಹ್ಯತಾಂ ..

(ಮೂಲಂ)ಓಂಭೂರ್ಭುವಃಸುವಃ ಶ್ರೀಹನುಮತೇನಮಃಚಂದನಂಸಮರ್ಪಯಾಮಿ
.

ಅಕ್ಷತಾಶ್ಚ ಸುರಶ್ರೇಷ್ಠ ಕುಂಕುಮಾಕ್ತಾಃ ಸುಶೋಭಿತಾಃ .
ಮಯಾ ನಿವೇದಿತಾ ಭಕ್ತ್ಯಾ ಗೃಹಾಣ ಪರಮೇಶ್ವರ .

(ಮೂಲಂ)ಓಂಭೂರ್ಭುವಃಸುವಃ ಶ್ರೀಹನುಮತೇ ನಮಃಅಕ್ಷತಾನ್ಸಮರ್ಪಯಾಮಿ
..

“ಮಾಲ್ಯಾದೀನಿ ಸುಗಂಧೀನಿ ಮಾಲತ್ಯಾದೀನಿ ವೈ ಪ್ರಭೋ .

ಮಯಾನೀತಾನಿ ಪುಷ್ಪಾಣಿ ಗೃಹಾಣ ಪರಮೇಶ್ವರ ..

(ಮೂಲಂ)ಓಂಭೂರ್ಭುವಃಸುವಃ ಶ್ರೀಹನುಮತೇನಮಃಪುಷ್ಪಾಣಿಸಮರ್ಪಯಾಮಿ
..

ವನಸ್ಪತಿರಸೋದ್ಭೂತೋ ಗಂಧಾಢ್ಯೋ ಗಂಧ ಉತ್ತಮಃ .
ಆಘ್ರೇಯಃ ಸರ್ವದೇವಾನಾಂ ಧೂಪೋಽಯಂ ಪ್ರತಿಗೃಹ್ಯತಾಂ ..

(ಮೂಲಂ)ಓಂಭೂರ್ಭುವಃಸುವಃ ಶ್ರೀಹನುಮತೇನಮಃಧೂಪಂಸಮರ್ಪಯಾಮಿ
..

“ಸುಪ್ರಕಾಶೋ ಮಹಾದೀಪಃ ಸರ್ವತಸ್ತಿಮಿರಾಪಹಃ .
ಸಬಾಹ್ಯಾಭ್ಯಂತರಂ ಜ್ಯೋತಿರ್ದೀಪೋಽಯಂ ಪ್ರತಿಗೃಹ್ಯತಾಂ ..

(ಮೂಲಂ)ಓಂಭೂರ್ಭುವಃಸುವಃ ಶ್ರೀಹನುಮತೇ ನಮಃದೀಪಂಸಮರ್ಪಯಾಮಿ
..

ಸತ್ಪಾತ್ರಸಿದ್ಧಂ ಸಹವಿರ್ವಿವಿಧಂ ಸ್ವಾದು ಭಕ್ಷಣಂ .

ನಿವೇದಯಾಮಿ ದೇವೇಶ ಸಾನುಗಾಯ ಗೃಹಾಣ ತತ್ ..

(ಮೂಲಂ) ಓಂ ಭೂರ್ಭುವಃಸುವಃ ಸಾಂಗಾಯ ಸಪರಿವಾರಾಯ ಶ್ರೀಹನುಮತೇ
ನಮಃ
ನೈವೇದ್ಯಂ ಸಮರ್ಪಯಾಮಿ ..

ಬ್ರಹ್ಮೇಶಾದ್ಯೈಃ ಸರಸಮಭಿತಃ ಸೂಪವಿಷ್ಟೈಃ ಸಮೇತಂ
ಶಿಂಜದ್ವಾಲವ್ಯಜನನಿಕರೈರ್ವೀಜ್ಯಮಾನೋ ಗಣೌಘೈಃ .

ನರ್ಮಕ್ರೀಡಾ-ಪ್ರಹಸನಪರೋ ಹಾಸಯನ್ ಪಂಕ್ತಿಭೋಕ್ತೄನ್,

ಭುಂಕ್ತೇ ಪಾತ್ರೇ ಕನಕಘಟಿತೇ ಷಡ್ರಸಾನ್ ವಾಯುಪುತ್ರಃ .
ನಮಸ್ತೇ ದೇವದೇವೇಶ ಸರ್ವತೃಪ್ತಿಕರಂ ಪರಂ .

ಅಖಂಡಾನಂದಸಂಪೂರ್ಣಂ ಗೃಹಾಣ ಜಲಮುತ್ತಮಂ .

(ಮೂಲಂ) “ಓಂಭೂರ್ಭುವಃಸುವಃ ಶ್ರೀಹನುಮತೇ ನಮಃ ಜಲಂ ಸಮರ್ಪಯಾಮಿ
.

ಅಥ ಧ್ಯಾನಂ -

ಬಾಲಾರ್ಕಾಯುತತೇಜಸಂ ತ್ರಿಭುವನಪ್ರಕ್ಷೋಭಕಂ ಸುಂದರಂ
ಸುಗ್ರೀವಾದಿಸಮಸ್ತವಾನರಗಣೈರಾರಾಧಿತಂ ಸಾಂಜಲಿಂ .

ನಾದೇನೈವ ಸಮಸ್ತರಾಕ್ಷಸಗಣಾನ್ ಸಂತ್ರಾಸಯಂತಂ ಪ್ರಭುಂ
ಶ್ರೀಮದ್ರಾಮಪದಾಂಬುಜಸ್ಮೃತಿರತಂ ಧ್ಯಾಯಾಮಿ ವಾತಾತ್ಮಜಂ ..

ಅದ್ಯೇಹೇತ್ಯಾದಿ ಮಮ (ಯಜಮಾನಸ್ಯ)ಸಂಕಲ್ಪೋಕ್ತಫಲಾವಾಪ್ತಯೇ
ಶ್ರೀಹನುಮದ್ದೇವತಾಪುರಶ್ಚರಣಸಿದ್ಧಯೇ,ಚತುರ್ದಿಕ್ಷು ವಟುಕಾದಿದೇವತಾಭ್ಯೋ
ದಧಿಮಾಷಾನ್ನದ್ರವ್ಯೈಃ ಪಂಚಮಹಾಭೂತಬಲಿದಾನಂ ಕರಿಷ್ಯೇ .

“ಓಂ ವಟುಕಬಲಿಪಾತ್ರಾಧಾರಮಂಡಲಾಯ ನಮಃ”
“ಓಂ ವಁ ವಟುಕಬಲಿದ್ರವ್ಯಾಯ ನಮಃ” ಗಂಧಪುಷ್ಪಾಭ್ಯಾಂ ನಮಃ .
(ಪೂರ್ವೇ)
ವಁ ವಟುಕಾಯ ನಮಃ,ಓಂ ಐಂ ಹ್ರೀಂ ಶ್ರೀಂ ಏಹ್ಯೇಹಿ ದೇವೀಪುತ್ರ ವಟುಕನಾಥ
ಜಟಾಭಾರಭಾಸ್ವರ ತ್ರಿನೇತ್ರ ಜ್ವಾಲಾಮುಖ ಸರ್ವವಿಘ್ನಾನ್ನಾಶಯ ನಾಶಯ
ಸರ್ವೋಪಚಾರಸಹಿತಂ ಇಮಂ ಬಲಿಂ ಗೃಹಾಣ ಗೃಹಾಣ ಸ್ವಾಹಾ ..

ಪ್ರಾರ್ಥನಾ
ಓಂ ಕರಕಲಿತಕಪಾಲಃಕುಂಡಲೀದಂಡಪಾಣಿಃ
ತರುಣತಿಮಿರನೀಲವ್ಯಾಲಯಜ್ಞೋಪವೀತೀ .

ಋತುಸಮಯಸಪರ್ಯಾವಿಘ್ನವಿಚ್ಛೇದಹೇತುಃ
ಜಯತಿ ವಟುಕನಾಥಃ ಸಿದ್ಧಿದಃ ಸಾಧಕಾನಾಂ ..

ಬಲಿದಾನೇನ ಸಂತುಷ್ಟೋ ವಟುಕಃ ಸರ್ವಸಿದ್ಧಿದಃ .
ಶಾಂತಿಂ ಕರೋತು ಮೇ ನಿತ್ಯಂ ಭೂತವೇತಾಲಸೇವಿತಃ ..
(ಪುಷ್ಪಾಂಜಲಿಂ ಕುರ್ಯಾತ್)

(ಉತ್ತರೇ) ಓಂ ಗಂ ಗಣಪತಯೇ ನಮಃ ಗಣೇಶಬಲಿಪಾತ್ರಾಧಾರಮಂಡಲಾಯ
ನಮಃ .
(ತತ್ಪಶ್ಚಾತ್)

ಓಂ ಗಣೇಶಬಲಿದ್ರವ್ಯಾಯ ನಮಃ .ಓಂ ಗಾಂ ಗೀಂ ಗೂಂ ಗೈಂ ಗೌಂ ಗಃ

ಗಣಪತಯೇ ವರವರದ ಸರ್ವಜನಂಮೇ ವಶಮಾನಯಸರ್ವೋಪಚಾರಸಹಿತಂ
ಬಲಿಂ ಗೃಹ್ಣ-ಗೃಹ್ಣ ಸ್ವಾಹಾ .

ಸರ್ವದಾ ಸರ್ವಕಾರ್ಯಾಣಿ ನಿರ್ವಿಘ್ನಂ ಸಾಧಯೇನ್ಮಮ .

ಶಾಂತಿಂ ಕರೋತು ಸತತಂ ವಿಘ್ನರಾಜಃ ಸಶಕ್ತಿಕಃ .
(ಉತ್ತರಸ್ಯಾಂ) “ಯೋಗಿನೀಬಲಿಪಾತ್ರಾಧಾರಮಂಡಲಾಯ ನಮಃ”
“ಓಂಯಾಂಯೋಗಿನೀಬಲಿದ್ರವ್ಯಾಯನಮಃ”ದಕ್ಷಿಣೇಯಾಂಸರ್ವಯೋಗಿನೀಭ್ಯೋ
ನಮಃ .
ಓಂ ಸರ್ವವರ್ಣಯೋಗಿನ್ಯಃ ಇಮಂ ಬಲಿಂ ಗೃಹ್ಣಂತು ಗೃಹ್ಣಂತು ಹುಂ ಫಟ್ ಸ್ವಾಹಾ
.

ಓಂಊರ್ಧ್ವಂ ಬ್ರಹ್ಮಾಂಡತೋ ವಾ ದಿವಿ ಗಗನತಲೇ ಭೂತಲೇ ನಿಷ್ಕಲೇ ವಾ
ಪಾತಾಲೇ ವಾ ಸ್ಥಲೇ ವಾ ಸಲಿಲಪವನಯೋರ್ಯತ್ರ ಕುತ್ರ ಸ್ಥಿತಾ ವಾ .

ಕ್ಷೇತ್ರೇ ಪೀಠೋಪಪೀಠೇ ದಿಶಿ ದಿಶಿ ಚ ಕೃತೇ ಧೂಪದೀಪಾದಿಕೇಭ್ಯಃ
ಪ್ರೀತಾ ದೇವ್ಯಃ ಸದಾ ನಃ ಶುಭವಿಧಿಬಲಿನಃ ಪಾಂತು ವೀರೇಂದ್ರವಂದ್ಯಾಃ ..
ಯಾ ಕಾಚಿದ್ಯೋಗಿನೀ ರೌದ್ರಾ ಸೌಮ್ಯಾ ಘೋರಾ ಪರಾತ್ಪರಾ .

ಖೇಚರೀ ಭೂಚರೀ ವ್ಯೋಮವತ್ಯಃ ಪ್ರೀತಾಸ್ತು ಮೇ ಸದಾ ..

ಯಾಂ ಯೋಗಿನೀಭ್ಯಃ ಸ್ವಾಹಾ ಸರ್ವಾಭ್ಯೋ ಯೋಗಿನೀಭ್ಯಃ ಫಟ್ ..

(ಪುಷ್ಪಾಂಜಲಿಃ)
(ಪಶ್ಚಿಮಾಯಾಂ) “ಕ್ಷೇತ್ರಪಾಲಬಲಿಪಾತ್ರಾಧಾರಮಂಡಲಾಯ ನಮಃ ..
“ಓಂ ಕ್ಷಂ ಕ್ಷೇತ್ರಪಾಲಬಲಿದ್ರವ್ಯಾಯ ನಮಃ” “ಪಶ್ಚಿಮೇ ಕ್ಷಂ ಕ್ಷೇತ್ರಪಾಲಾಯ ನಮಃ
..

ಕ್ಷಾಂ ಕ್ಷೀಂ ಕ್ಷೂಂ ಕ್ಷೈಂ ಕ್ಷೌಂ ಕ್ಷಃ ಭೋ ಸ್ಥಾನಕ್ಷೇತ್ರಪಾಲ ಇಮಂ ಬಲಿಂ ಗೃಹಾಣ
ಸರ್ವಕಾರ್ಯಾಣಿ ಪೂರಯ ಪೂರಯ ಸ್ವಾಹಾ ..”

ಯೋಽಸ್ಮಿನ್ ಕ್ಷೇತ್ರೇ ನಿವಾಸೀ ಚ ಕ್ಷೇತ್ರಪಾಲಃ ಸಕಿಂಕರಃ .
ಪ್ರೀತೋಽಯಂ ಬಲಿದಾನೇನ ಸರ್ವರಕ್ಷಾಂ ಕರೋತು ಮೇ ..

“ಹ್ರೀಂ ಸರ್ವಭೂತವಿಘ್ನಕೃದ್ಬಲಿಪಾತ್ರಾಧಾರಮಂಡಲಾಯ ನಮಃ .”
“ಸರ್ವಭೂತವಿಘ್ನಕೃದ್ಬಲಿದ್ರವ್ಯಾಯ ನಮಃ .”
“ಓಂ ಹ್ರೀಂ ಸರ್ವವಿಘ್ನಕೃದ್ಭ್ಯಃ ಸರ್ವಭೂತೇಭ್ಯಃ ಇಮಂ ಬಲಿಂ ಗೃಹ್ಣಂತು ಗೃಹ್ಣಂತು
ಹುಂ ಫಟ್ ಸ್ವಾಹಾ ..

ಭೂತಾ ಯೇ ವಿಘ್ನಕರ್ತಾರಃ ದಿವಿ ಭೂಮ್ಯಂತರಿಕ್ಷಗಾಃ .
ಪಾತಾಲಸ್ಥಲಸಂಸ್ಥಾಶ್ಚ ಶಿವಯೋಗೇನ ಭಾವಿತಾಃ .
ಕ್ರೂರಾದ್ಯಾಃ ಶತಸಂಖ್ಯಾಕಾಃ ಪಾಖಂಡಾದ್ಯಾ ವ್ಯವಸ್ಥಿತಾಃ .
ಧ್ರುವಾದ್ಯಾಃ ಸತ್ಯಸಂಖ್ಯಾಶ್ಚ ಇಂದ್ರಾದ್ಯಾಶಾವ್ಯವಸ್ಥಿತಾಃ .

ತೃಪ್ಯಂತು ಪ್ರೀತಮನಸೋ ಭೂತಾ ಗೃಹ್ಣಂತ್ವಿಮಂ ಬಲಿಂ .

ನಗರೇ ವಾಥ ಸಂಗ್ರಾಮೇ ಅಟವ್ಯಾಂ ವೈ ಸರಿತ್ತಟೇ ..

ವಾಪೀಕೂಪೇಷು ವೃಕ್ಷೇಷು ಶ್ಮಶಾನೇ ಚ ಚತುಷ್ಪಥೇ .

ನಾನಾರೂಪಧರಾ ಯೇ ಚ ಬಹುರೂಪಧರಾಶ್ಚ ಯೇ .

ತೇ ಸರ್ವೇ ಚೈವ ಸಂತುಷ್ಟಾ ಬಲಿಂ ಗೃಹ್ಣಂತು ಮೇ ಸದಾ ..

ಶ್ರೀದ್ವಾದಶಾಕ್ಷರಹನುಮನ್ಮತ್ರಸ್ಯ ಶ್ರೀರಾಮಚಂದ್ರಸ್ಯ ಋಷೇಃ ಬಲಿಪಾತ್ರಾಧಾರ-

ಮಂಡಲಾಯನಮಃ (ಮೂಲಂಮಂತ್ರಮುಚ್ಚಾರ್ಯ) “ಶ್ರೀರಾಮಚಂದ್ರಋಷಯೇ
ಇಮಂ
ಬಲಿಂ ಗೃಹಾಣ ಗೃಹಾಣ ಸ್ವಾಹಾ ..”

(ಮೂಲಮಂತ್ರಂ ಪಠಿತ್ವಾ) “ಓಂ (ಮೂಲಂ) ಹನುಮದ್ದೇವತಾಬಲಿದ್ರವ್ಯಾಯ
ನಮಃ”
“ಓಂ (ಮೂಲಂ) ಸಾಂಗಾಯೈ ಸಾಯುಧಾಯೈ ಸವಾಹನಾಯೈ ಸಪರಿವಾರಾಯೈ
ಸಶಕ್ತಿಕಾಯೈ
ಶ್ರೀಹನುಮದ್ದೇವತಾಯೈ ನಮಃ .
ಓಂ (ಮೂಲಂ)ಚಂಡೇಶ್ವರಾಯನಮಃಧೂಂಫಟ್ಚಂಡೇಶ್ವರಾಯಇಮಂಬಲಿಂ
ಗೃಹಾಣ ಗೃಹಾಣ ಸ್ವಾಹಾ ..”

ಚಂಡೇಶ್ವರಂ ರಕ್ತತನುಂ ತ್ರಿನೇತ್ರಂ ರಕ್ತಾಂಶುಕಾಢ್ಯಂ ಹೃದಿ ಭಾವಯಾಮಿ .

ಟಂಕಂ ತ್ರಿಶೂಲಂ ಸ್ಫಟಿಕಾಕ್ಷಮಾಲಾಂ ಕಮಂಡಲುಂ ಬಿಭ್ರತಮಿಂದುಚೂಡಂ ..

“ಕದಲೀಗರ್ಭಸಂಭೂತಂ ಕರ್ಪೂರಂ ಚ ಪ್ರದೀಪಿತಂ .

ಆರಾತ್ರಿಕಮಹಂ ಕುರ್ವೇ ಪಶ್ಯ ಮೇ ವರದೋ ಭವ ..”

(ಮೂಲಂ) “ಓಂ ಭೂರ್ಭುವಃಸುವಃ ಶ್ರೀಹನುಮತೇ ನಮಃ ಕರ್ಪೂರಾರಾತ್ರಿಕಂ
ಸಮರ್ಪಯಾಮಿ .

ಯಾನಿ ಕಾನಿ ಚ ಪಾಪಾನಿ ಜನ್ಮಾಂತರಕೃತಾನಿ ವೈ .
ತಾನಿ ಸರ್ವಾಣಿ ನಶ್ಯಂತು ಪ್ರದಕ್ಷಿಣಪದೇ ಪದೇ ..

ಓಂ ಭೂರ್ಭುವಃಸುವಃ ಶ್ರೀಹನುಮತೇ ನಮಃ ಪ್ರದಕ್ಷಿಣಂ ಸಮರ್ಪಯಾಮಿ ..

“ನಾನಾಸುಗಂಧಪುಷ್ಪಾಣಿಯಥಾಕಾಲೋದ್ಭವಾನಿ ಚ .

ಪುಷ್ಪಾಜಲಿಂ ಮಯಾ ದತ್ತಂ ಗೃಹಾಣ ಪರಮೇಶ್ವರ ..

ಓಂ ಭೂರ್ಭುವಃಸುವಃ ಶ್ರೀಹನುಮತೇ ನಮಃ .ಪುಷ್ಪಾಂಜಲಿಂ ಸಮರ್ಪಯಾಮಿ ..

ಯದುಕ್ತಂ ಹೃದಿ ಭಾವೇನ ಪತ್ರಂ ಪುಷ್ಪಂ ಫಲಂ ಜಲಂ .

ನಿವೇದಿತಂ ಚ ನೈವೇದ್ಯಂ ಗೃಹಾಣ ತ್ವನುಕಂಪಯಾ ..

“ಅನಯಾ ಕೃತಯಾಪೂಜಯಾ ಶ್ರೀಹನುಮದ್ದೇವತಾ ಪ್ರೀಯತಾಂ ಇದಂ ನಮಮ
.”

ಪರಿವಾರಪೂಜಾ -

ಓಂ ಭೂರ್ಭುವಃಸುವಃ ಶ್ರೀರಾಮಚಂದ್ರಋಷಯೇ ಸ್ವಾಹಾ .

ಓಂ ಭೂರ್ಭುವಃಸುವಃ ಹೌಂ ಸ್ವಾಹಾ .ಓಂ ಭೂರ್ಭುವಃಸುವಃ ಹ್ಸ್ಫ್ರೇಐಂ ಸ್ವಾಹಾ .

ಓಂ ಭೂರ್ಭುವಃಸುವಃ ಖ್ಫ್ರೇಂ ಸ್ವಾಹಾ .ಓಂ ಭೂರ್ಭುವಃಸುವಃ ಹ್ಸ್ತ್ರೌಂ ಸ್ವಾಹಾ .

ಓಂ ಭೂರ್ಭುವಃಸುವಃ ಹ್ಸ್ಖ್ಫ್ರೇಂ ಸ್ವಾಹಾ .ಓಂ ಭೂರ್ಭುವಃಸುವಃ ಹ್ಸೌಂ ಸ್ವಾಹಾ .

ಓಂ ಭೂರ್ಭುವಃ ಸುವಃ ರಾಮಭಕ್ತಾಯ ಸ್ವಾಹಾ . ಓಂ ಭೂರ್ಭುವಃಸುವಃ
ಮಹಾತೇಜಸೇ ಸ್ವಾಹಾ .

ಓಂ ಭೂರ್ಭುವಃಸುವಃ ಕಪಿರಾಜಾಯ ಸ್ವಾಹಾ . ಓಂ ಭೂರ್ಭುವಃಸುವಃ
ಮಹಾಬಲಾಯ ಸ್ವಾಹಾ .

ಓಂ ಭೂರ್ಭುವಃಸುವಃ ದ್ರೋಣಾದ್ರಿಹಾರಕಾಯ ಸ್ವಾಹಾ .

ಓಂ ಭೂರ್ಭುವಃಸುವಃ ಮೇರುಪೀಠಕಾರ್ಚನಕಾರಕಾಯ ಸ್ವಾಹಾ .

ಓಂ ಭೂರ್ಭುವಃಸುವಃ ದಕ್ಷಿಣಾಶಾಭಾಸ್ಕರಾಯ ಸ್ವಾಹಾ .

ಓಂ ಭೂರ್ಭುವಃಸುವಃ ಸರ್ವವಿಘ್ನನಿವಾರಕಾಯ ಸ್ವಾಹಾ .

ಓಂ ಭೂರ್ಭುವಃ ಸುವಃ ಸುಗ್ರೀವಾಯ ಸ್ವಾಹಾ . ಓಂ ಭೂರ್ಭುವಃಸುವಃ
ಅಂಗದಾಯ ಸ್ವಾಹಾ .

ಓಂ ಭೂರ್ಭುವಃಸುವಃನೀಲಾಯ ಸ್ವಾಹಾ . ಓಂ ಭೂರ್ಭುವಃಸುವಃ ಜಾಂಬವತೇ
ಸ್ವಾಹಾ .

ಓಂ ಭೂರ್ಭುವಃಸುವಃ ನಲಾಯ ಸ್ವಾಹಾ .ಓಂ ಭೂರ್ಭುವಃಸುವಃ ಸುಷೇಣಾಯ
ಸ್ವಾಹಾ .

ಓಂ ಭೂರ್ಭುವಃ ಸುವಃ ದ್ವಿವಿದಾಯ ಸ್ವಾಹಾ .ಓಂ ಭೂಭುವಃ ಸುವಃ ಮೈಂದಾಯ
ಸ್ವಾಹಾ ..

ಓಂ ತತ್ಸದ್ಬ್ರಹ್ಮಾರ್ಪಣಮಸ್ತು .

